ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈՒՆՎԱՐԻ 14–Ի N 48-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

	Իրավական ակտի հիմնավորումը

	

	Կարգավորման ենթակա խնդրի սահմանումը և առկա իրավիճակը

	2020թ.-ի հունիսի 18‑ին ՀՀ կառավարությունը հաստատել է Հայաստանում՝ Գեղարքունիքի մարզի Մեծ Մասրիկ համայնքում «Մասրիկ-1» արևային ֆոտովոլտային (ՖՎ) էլեկտրակայանի նախագծման, ֆինանսավորման, կառուցման, սեփականության իրավունքով տիրապետման և շահագործման մասին փոփոխված և վերաշարադրված՝ կառավարության աջակցության համաձայնագիրը («ՓևՎ ԿԱՀ»), որը ստորագրվել է ՀՀ կառավարության, «ԷֆԱրՎի Մասրիկ» ՓԲԸ-ի՝ որպես Կառուցապատողի, և «Ֆոտովատիո Ռենյուաբլ Վենչրս» Էս.Էլ. և «ԷֆԷսԷլ Սոլար» Էս.Էլ.-ի՝ որպես Հովանավորի կողմից 2020թ.-ի հունիսի 26-ին:  

ՓևՎ ԿԱՀ-ը կնքելուց հետո Կառուցապատողը վարկային ֆինանսավորում է ստացել ՄՖԿ-ից (Միջազգային Ֆինանսական Կորպորացիա) և ՎԶԵԲ-ից (Վերակառուցման և Զարգացման Եվրոպական Բանկ) (այսուհետ միասին՝ Ֆինանսավորման Կողմեր)` իրականացնելու համար Ծրագրի կառուցման փուլը, որը նախատեսվում էր ավարտել 2022թ.-ի հուլիսի 1-ին: 

Սակայն ծրագրի իրականացումը ձգձգվել է, ինչը Կառուցապատողը պայմանավորել է ՔՈՎԻԴ-19-ով, ինչպես նաև պատերազմական գործողություններով և առաջարկել է Նախատեսված Կոմերցիոն Շահագործման Ամսաթիվը երկարացնել անհաղթահարելի ուժի և անբարենպաստ պայմանի հիմքով։ 

ՀՀ տարածքային կառավարման և ենթակառուցվածքների նախարարությունն ընդունելի և հիմնավոր չի համարել «անհաղթահարելի ուժի» ճանաչումը` կառուցապատողի կողմից կատարման անհնարինությունն ապացուցող հանգամանքների բացակայության պատճառով:
Կարևորելով Մասրիկ-1 արևային կայանի կառուցման ծրագրի իրականացումը՝ Կառուցապատողի հետ պայմանավորվածություն է ձեռք բերվել կառավարության քննարկմանը ներկայացնել աջակցության համաձայնագրում փոփոխություն կատարելու առաջարկը նոր պայմաններով՝ նախատեսելով Կառուցապատողի կողմից 1 մլն դոլար լրացուցիչ երաշխիքային գումար, որը գանձվելու է անկախ պատճառներից նոր ժամկետում ծրագիրը չավարտելու դեպքում, կայանից առաքվող էլեկտրաէներգիայի սակագինը 0.0415 ԱՄՆ դոլար՝ առանց  ԱԱՀ-ի (գործող 0.0419 ԱՄՆ դոլար՝ առանց ԱԱՀ-ի) փոխարեն և կայանի կառուցման ժամանակահատվածը երկարացնել 14 ամսով: 

2022թ. հունիսի 30-ի N 997-Ա որոշմամբ ՀՀ կառավարությունը հավանություն է տվել  «Հայաստանում՝ Գեղարքունիքի մարզի Մեծ Մասրիկի համայնքում «Մասրիկ-1» արևային ֆոտովոլտային (ՖՎ) էլեկտրակայանի նախագծման, ֆինանսավորման, կառուցման, սեփականության իրավունքով տիրապետման և շահագործման մասին փոփոխված և վերաշարադրված՝ կառավարության աջակցության համաձայնագրում փոփոխություններ և լրացումներ կատարելու մասին» լրացուցիչ համաձայնագրին, որով կոմերցիոն շահագործման ամսաթիվ է սահմանվում 2023 թվականի սեպտեմբերի 1-ը:

Վերոգրյալով պայմանավորված՝ առաջարկվում է փոփոխություններ կատարել Հայաստանի Հանրապետության կառավարության 2021 թվականի հունվարի 14-ի N 48-Լ որոշման NN 1 և 2 Հավելվածներում՝ «Մասրիկ-1» 55 ՄՎտ դրվածքային հզորության արևային ֆոտովոլտային էլեկտրակայանի կառուցում» միջոցառման վերջնաժամկետում: 

Բացի այդ, Հայաստանի վերականգնվող էներգետիկայի և էներգախնայողության հիմնադրամը՝ Ֆրանսիայի կառավարության աջակցությամբ, ֆրանսիական Տրանսէներգիա (TRANSENERGIE) ընկերության հետ համատեղ իրականացնում է Հայաստանում առաջին արևային լողացող կայանի կառուցման առաջնեկային ծրագիր: Քանի որ արևային լողացող կայանների համար հզորության առանձին չափաքանակ նախատեսված չէ,  առաջարկվում է 150 կՎտ հզորության չափաքանակը ներառել Հավելված N 2-ի 1.10 ենթակետի 1․10 կետում նշված համայնքային արևային կայանների 15 ՄՎտ հզորության չափաքանակում, հնարավորություն ընձեռելով  ՀՀ հանրային ծառայությունները կարգավորող հանձնաժողովին լողացող արևային կայանի կառուցման լիցենզիա տրամարել Հայաստանի վերականգնվող էներգետիկայի և էներգախնայողության հիմնադրամին: 

	Կարգավորման նպատակը

	Որոշման նախագծով առաջարկվող փոփոխությունները կսահմանի միջոցառման կատարման իրատեսական նոր ժամկետ, որն էլ հնարավորություն կտա իրականացնելու ծրագրով նախատեսված կայանի կառուցումը և ծրագիր-ժամանակացույցի իրականացումն ապահովել սահմանված ժամկետում: Առաջարկվող լրացմամբ հնարավորություն կստեղծվի իրականացնելու լողացող արևային կայանների կառուցման ծրագրեր:

	Նախագծի մշակման գործընթացում ներգրավված ինստիտուտները և անձինք

	ՀՀ տարածքային կառավարման և ենթակառուցվածքների նախարարություն 

	Ակնկալվող արդյունքը

	  «Մասրիկ-1» 55 ՄՎտ հզորությամբ արևային ֆոտովոլտային էլեկտրակայանի կառուցման ժամկետի փոփոխություն, ինչպես նաև հնարավորություն կստեղծվի կառուցելու շուրջ               150 կՎտ հզորությամբ լողացող արևային կայան: 

	Տեղեկատվություն լրացուցիչ ֆինանսական միջոցների անհրաժեշտության, պետական բյուջեում եկամուտներում և ծախսերում սպասվելիք փոփոխությունների մասին

	«Հայաստանի Հանրապետության կառավարության 2021 թվականի հունվարի 14-ի N 48-Լ որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի ընդունմամբ լրացուցիչ ֆինանսական միջոցների անհրաժեշտություն չի առաջանում, պետական բյուջեում եկամուտների և ծախսերի ավելացում կամ նվազեցում չի նախատեսվում։

	Նախագծի կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

	«Հայաստանի Հանրապետության կառավարության 2021 թվականի հունվարի 14-ի N 48-Լ որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագիծը չի բխում Հայաստանի վերափոխման ռազմավարություն 2050, Կառավարության 2021-2026թթ. ծրագիր, Հայաստանի Հանրապետության էներգետիկայի բնագավառի զարգացման ռազմավարական ծրագիր մինչև 2040 թվականը և այլ ռազմավարական փաստաթղթերից:

